
Syarikat, peniaga makanan kecil
dibenar terus guna LPG bersubsidi

Kebenaran
diberi sehingga
pindaan baharu
dimuktamad
Oktober depan

Oleh Mohd Nasaruddin Parzi
bhnews@bh.com.my

Putrajaya: Jemaah Menteri me-
mutuskan syarikat dan pernia-
gaan makanan serta minuman
kecil dibenar untuk terus meng-
gunakan tong gas petroleum ce-
cair (LPG) bersubsidi, biarpun
tanpa Permit Barang Kawalan
Berjadual.

Menteri Perdagangan Dalam
Negeri dan Kos Sara Hidup
(KPDN), Datuk Armizan Mohd
Ali, berkata kebenaran itu diberi
sehingga pindaan baharu kepada
Peraturan-Peraturan Kawalan Be-
kalan (Pindaan) 2021 dimuktamad,
yang dijangka Oktober depan.

“Sepanjang tempoh Ops Gasak
dan sehingga pindaan kepada Pe-
raturan-Peraturan Kawalan Be-
kalan (Pindaan) 2021 dimukta-
mad, tidak ada tindakan un-
dang-undang diambil terhadap
perniagaan jualan dan makanan

Armizan bersama Fahmi pada sidang media di Putrajaya, semalam.

berskala mikro dan kecil berkai-
tan penggunaan silinder LPG
bersubsidi, bagi keperluan pre-
mis perniagaan sendiri.
“Peniaga mikro dan kecil ma-
kanan dan minuman dibenarkan
untuk mendapatkan bekalan
tong LPG bersubsidi tanpa ke-
perluan permit barang kawalan

berjadual,” katanya pada sidang
media di sini semalam.

Yang hadir sama, Menteri Ko-
munikasi, Datuk Fahmi Fadzil.

Mengulas lanjut, Armizan ber-
kata, teras kepada pindaan yang
akan dibuat nanti ialah keperluan
peniaga jualan makanan dan mi-
numan kecil secara bersasar.

(Foto Mohd Fadli Hamzah/BH)

Selain itu katanya, sesi libat
urus dengan pelbagai pihak akan
dilaksana bagi mengumpul pan-
dangan, sekali gus bertujuan me-
wujudkan kejelasan undang-un-
dang untuk memastikan keber-
kesanan pematuhan dan pe-
nguatkuasaan.

“Jemaah Menteri juga berse-

tuju dengan syor supaya seima-
kan dan pindaan kepada Pera-
turan-Peraturan Kawalan Beka-
lan (Pindaan) 2021 ini diselaras-
kan Jawatankuasa Teknikal di-
pengerusi Ketua Setiausaha
KPDN dan turut membabitkan
kementerian dan agensi berkai-
tan, selain mendapatkan syor
dan pandangan daripada pelba-
gai pemegang taruh,” katanya.

Terdahulu beliau berkata, syor
itu dibuat kementeriannya supa-
va dilaksanakan pindaan ke atas
Peraturan-Peraturan  Kawalan
Bekalan (Pindaan) 2021 yang se-
belum ini sudah diluluskan oleh
pentadbiran kerajaan lalu dan
sudah berkuat kuasa sejak 15 Ok-
tober 2021.

“Peraturan-Peraturan Kawa-
lan Bekalan (Pindaan) 2021 itu
menetapkan sekatan had kepada
peniaga bagi pemilikan dan
penggunaan LPG melebihi 42 ki-
logram pada satu-satu masa yang
memerlukan kepada Peratu-
ran-Peraturan Kawalan Beka-
lan,” katanya.

Dalam pada itu, Armizan me-
nyatakan Ops Gasak akan dite-
ruskan untuk membendung ke-
giatan haram, iaitu pemindahan
gas dari tong bersubsidi kepada
tidak bersubsidi selain penggu-
naannya oleh industri.

Peniaga tidak kena
tindakan undang-
undang dalam
tempoh peralihan

PUTRAJAYA

eniaga mikro dan kecil
dalam sektor makanan
serta minuman dibenar-
kan terus menggunakan
tong gas petroleumn cecair (LPG)
bersubsidi tanpa perlu memiliki
permit khas sehingga pindaan
baharu Peraturan-Peraturan
Kawalan Bekalan (PPKB) 2021
dimuktamadkan Oktober ini.
Menteri Perdagangan Dalam
Negeri dan Kos Sara Hidup
(KPDN), Datuk Armizan Mohd Ali
berkata, dalam tempoh peralih-
an itu, tiada tindakan undang-
undang akan diambil terhadap
golongan peniaga berkenaan.
“Malah, mereka dibenarkan
memperoleh bekalan LPG ber-

Boleh guna gas LPG subsidi

subsidi seperti biasa walaupun
tanpa permit, selagi pindaan
belum dimuktamadkan,” katanya
pada sidang akhbar di ke-
menteriannya di sini pada
Khamis.

Beliau berkata, Mesyuarat
Jemaah Menteri yang bersidang
hari ini bersetuju dengan syor
KPDN untuk meminda peraturan
tersebut, yang mula dikuatkuasa-
kan pada 15 Oktober 2021 di
bawah pentadbiran kerajaan ter-
dahulu.

Armizan berkata, pindaan itu
antara lain mengambil kira ke-
perluan peniaga makanan dan
minuman berskala kecil dan mi-
kro secara bersasar, selain me-
mastikan kejelasan undang-

undang dalam aspek ‘
pematuhan serta pe-
nguatkuasaan.

Katanya, pindaan
berkenaan dijangka
dimuktamadkan se-
baik sahaja Ops Ga-
sak yang sedang
dilaksanakan tamat
pada 31 Oktober ini.

Dalam masa
sama, beliau me-
negaskan bahawa
operasi penguatkuasaan itu te-
tap diteruskan bagi mem-
banteras ketirisan LPG seperti
kegiatan decanting haram dan
penyalahgunaan oleh pihak in-
dustri.

“Laporan Ops Gasak ini akan

dijadikan asas pen-
ting dalam penyedia-
an undang-undang
lebih jelas, bersesuai-
an dan inklusif,
khususnya melibat-
kan peniaga kecil
yang menyediakan
perkhidmatan kepada
rakyat,” katanya.

Beliau berkata,
proses pindaan akan
diselaraskan me-
nerusi sebuah Jawatankuasa
Teknikal yang ditubuhkan 1 Mei
lalu dan dipengerusikan oleh
Ketua Setiausaha KPDN serta
melibatkan kementerian dan
agensi berkaitan.

“Selain wakil kerajaan, kita

ga pindaan muktamad

turut libatkan pandangan pelba-
gai pihak berkepentingan. Malah,
saya akan mengadakan sesi libat
urus bersama 10 persatuan per-
niagaan makanan dan minuman
esok (Jumaat).

“Kita mengalu-alukan se-
barang cadangan agar pindaan
ini benar-benar dapat diguna
pakai secara menyeluruh dan
memberi manfaat kepada
golongan sasaran,” katanya.

Untuk rekod, peraturan
PPKB (Pindaan) 2021 ketika ini
menghadkan pemilikan dan
penggunaan LPG bersubsidi
melebihi 42 kilogram pada satu
-satu masa tanpa Permit
Barang Kawalan Berjadual. -
Bernama

Kilang guna sijil
halal palsu diserbu

IPOH - Sebuah kilang di Je-
lapang di sini yang mengguna-
kan sijil halal tidak sah diserbu
sehingga membawa rampasan
5,540 kilogram (kg) minyak ma-
sak peket kelmarin.

Pengarah Perdagangan
Dalam Negeri dan Kos Sara
Hidup (KPDN) Perak, Datuk
Kamalludin Ismail berkata,
serbuan pada pukul 2.30 pe-
tang itu dilaksanakan pihaknya
bersama Jabatan Agama Islam
Perak.

“Hasil serbuan mendapati
premis tersebut menjalankan
aktiviti pembungkusan minyak
masak menggunakan logo halal
pada bungkusan produk ber-
kenaan.

“Pemeriksaan lanjut ke atas
pemilik premis mendapati sijil
halal yang diperoleh digantung
atas sebab pelanggaran syarat
pensijilan halal,” katanya di sini
semalam.

Sehubungan itu, KPDN Pe-
rak melaksanakan tindakan di
bawah Perintah Perihal Daga-
ngan (Perakuan dan Penandaan
Halal) 2011.

Sebanyak 5,540kg minyak
masak peket menggunakan

logo halal tidak sah disita.

< '

Beliau berkata, nilai ke-
seluruhan rampasan itu diang-
garkan berjumlah RM14,233.
Seorang lelaki tempatan beru-
sia 33 tahun yang mengaku se-
bagai pengurus syarikat telah
diambil keterangan.

Siasatan dibuka kerana me-
langgar Perenggan 4(1) Akta
Perihal Dagangan 2011 [Akta
730] di bawah Perenggan 8(a),
Perintah Perihal Dagangan
(Perakuan dan Penandaan Ha-
lal) 2011 iaitu memperakui ma-
na-mana makanan itu adalah
halal.

Sabit kesalahan, bagi per-
tubuhan perbadanan, pesalah
boleh didenda tidak lebih
RM200,00 dan bagi kesalahan
kedua atau berikutnya, denda
maksimum RMS00,000.

Bagi pesalah bukan pertu-
buhan atau perbadanan, mere-
ka boleh didenda tidak lebih
RM100,000 atau penjara mak-
simum tiga tahun atau kedua-
duanya.

“Bagi kesalahan kedua atau
berikutnya, pesalah boleh
dikenakan denda tidak lebih
RM250,000 atau penjara mak-
simum lima tahun atau kedua-
duanya,” katanya.

=l

PEGAWAI penguat kuasa KPDN Perak memerika minyak masak peket
menggunakan logo halal tidak sah di Ipoh kelmarin.

KPDN Perak serbu kilang minyak masak
guna sijil halal tidak sah

FOTO: IHSAN KPDN PERAK

Pe{awai KPDN Perak memeriksa minyak masak
pe

et yang menggunakan logo halal tidak sah.

IPOH - Kementerian
Perdagangan Dalam Negeri dan
Kos Sara Hidup (KPDN) Perak
menyerbu sebuah kilang pem-
bungkusan minyak masak yang
disyaki menggunakan sijil halal
tidak sah bagi tujuan perdagang-
an di Kawasan Perindustrian
Ringan, Jelapang di sini pada
Rabu.

Pengarahnya, Datuk
Kamalludin Ismail berkata, ser-
buan sekitar jam 2.30 petang itu
dijalankan dengan kerjasama
Jabatan Agama Islam Perak
(JAIPK).

“Hasil serbuan mendapati
kilang tersebut sedang menjalan-
kan aktiviti pembungkusan mi-
nyak masak serta menggunakan
logo halal pada bungkusan pro-
duk berkenaan.

“Pemeriksaan lanjut terhadap
pemilik kilang mendapati sijil ha-
lal dimiliki itu telah digantung di-
sebabkan pelanggaran syarat

pensijilan halal,” katanya dalam
satu kenyataan di sini pada
Khamis.

Menurutnya, sebanyak 5,540
kilogram minyak masak peket
yang menggunakan logo halal
tidak sah bernilai RM 14,233 telah
disita. ;
“Seorang lelaki tempatan ber-
usia 33 tahun yang mengaku se-
bagai pengurus syarikat telah
diambil keterangan.

“Kes disiasat di bawah Akta
Perihal Dagangan 2011 (Akta 730)
dan Perintah Perihal Dagangan
(Perakuan dan Penandaan Halal)
2011 iaitu kesalahan memperakui
mana-mana makanan itu adalah
halal,” katanya.

Tambahnya, pengguna di-
sarankan menjadi mata dan te-
linga kepada pihak berkuasa
untuk menyalurkan maklumat-
maklumat berhubung produk
makanan yang dicurigai status
penandaan logo halal.

